
AGINDUA, OSASUNEKO SAILBURUARENA, ALKOHOLDUN EDARIEN, TABAKO-PRODUKTUEN ETA NIKOTINA ASKA DEZAKETEN GAILUEN SEINALEZTAPENARI BURUZKO DEKRETU-PROIEKTUA AURRETIKO KONTSULTA PUBLIKOAREN MENDE JARTZEN DUENA.


Osasun Sailak xedapen orokor bat egingo du, alkoholdun edarien, tabako-produktuen eta nikotina aska dezaketen gailuen publizitatea, sustapena, hornidura, salmenta eta kontsumoa mugatzeari buruzko kartelak erregulatzeko xedez (Euskal Autonomia Erkidegoko Adikzioen eta Droga Mendekotasunen gaineko Arreta Integralari buruzko apirilaren 7ko 1/2016 Legeak ezartzen ditu muga horiek).

Gobernu Kontseiluaren 2017ko abenduaren 12ko erabakia dela-eta, xedapen arautzaile orokorrak izapidetzeko jarraibideak onesten baititu horrek, aurretiko kontsultaren izapidea egitea erabaki zen Administrazio Publikoen Administrazio Prozedura Erkidearen Legearen 133.1. artikuluan xedatzen dena estaltzeko, testu juridiko arautzaile jakin bat onetsi aurretik herritarrekin elkarreraginean aritzeko izapidea egin behar baita.

Kontsultak alderdi hauek jaso behar ditu:
· Ekimenarekin konpondu nahi diren arazoak.
· Ekimena onartzeko premia eta aukera.
· Arauaren xedeak.
· Egon daitezkeen ordezko irtenbide erregulatzaileak edo ez-erregulatzaileak.

Hori dela-eta, baliodun hogei eguneko epea ezartzen da eragindako erakundeek, herritarrek eta beren entitateek egokitzat jotzen dituzten iradokizun eta iruzkin guztiak aurkez ditzaten. Araua egin aurretik gauzatuko da kontsulta hori, Xedapen Orokorrak Egiteko Prozedurari buruzko abenduaren 22ko 8/2003 Legearen 4. eta 5. artikuluek arautzen duten hasiera-fasearen barruan.

Osasun Sailaren egitura organikoa eta funtzionala ezartzen dituen apirilaren 11ko 80/2017 Dekretuak esleitzen dizkidan eskumenekin bat eginez, honako hau



EBAZTEN DUT


Lehenengoa.- Aurretiko kontsultaren izapidearen mende uztea, egin aurretik, alkoholdun edarien, tabako-produktuen eta nikotina aska dezaketen gailuen publizitatea, sustapena, hornidura, salmenta eta kontsumoa mugatzeari buruzko kartelak erregulatzen dituen xedapen orokorraren proiektua.




Bigarrena.- Herritarrek eta arauak eragindako entitateek eta erakundeek, hala nahi badute, baliodun hogei eguneko epean helarazi ahalko dituzte Agindu honen eranskinean azaltzen diren alderdiei buruzko iritziak, kontsulta Euskal Autonomia Erkidegoko Administrazio Orokorraren web-atarian argitaratu eta hurrengo egunetik zenbatzen hasita.




Sin.: JON DARPON SIERRA
OSASUNEKO SAILBURUA



ERANSKINA



1.- Ekimenarekin konpondu nahi diren arazoak
Euskal Autonomia Erkidegoko Adikzioen eta Droga Mendekotasunen gaineko Arreta Integralari buruzko apirilaren 7ko 1/2016 Legean aurreikusten diren mugak eta ohartarazpen sanitarioak seinaleztatu behar dituzten kartel informatiboen ezaugarri teknikoak eta kokapena arautzea da dekretu-proiektu honen xedea, alkoholdun edarien, tabako-produktuen eta nikotina aska dezaketen gailuen publizitateari, sustapenari, hornidurari, salmentari eta kontsumoari dagokienez, mugaketa horiek betetzea errazte aldera.


2.- Ekimena onartzeko premia eta aukera
Euskal Autonomia Erkidegoko Adikzioen eta Droga Mendekotasunen gaineko Arreta Integralari buruzko apirilaren 7ko 1/2016 Legeak, eskaintza murrizteari buruzko bigarren tituluan, alkoholdun edarien, tabako-produktuen eta nikotina aska dezaketen gailuen publizitatearen, sustapenaren, horniduraren, salmentaren eta kontsumoaren zenbait muga jasotzen ditu.

Halaber, muga edo ohartarazpen sanitario batzuk kartelekin seinaleztatzeko betebeharra ezartzen du.


3.- Egin nahi den proiektu arautzailearen xedeak

Euskal Autonomia Erkidegoko Adikzioen eta Droga Mendekotasunen gaineko Arreta Integralari buruzko apirilaren 7ko 1/2016 Legean alkoholdun edarien, tabako-produktuen eta nikotina aska dezaketen gailuen publizitateari, sustapenari, hornidurari, salmentari eta kontsumoari buruz ezartzen diren mugaketak neurri handiagoan bete daitezela da dekretu-proiektu honen xedea:
· Kartelen ezaugarri teknikoak zehaztuz.
· Horien kokapena zehaztuz.
· Kartel-eredu batzuk emanez.

Mendekotasuna sor dezaketen substantzien eskaria murrizteko egiten diren ekintzen jarduera osagarritzat hartu behar dira apirilaren 7ko 1/2016 Legean ezartzen diren mugaketak nahiz mugaketa horien kartel informatiboak; batez ere, eragin sozialaren aurrean zaurgarriagoak diren gizarte-taldeen (hala nola, adingabeen) eskariari dagokionez.



4.- Egon daitezkeen ordezko irtenbide erregulatzaileak eta ez-erregulatzaileak

Aurreko ataletan azaldutako inguruabarrak direla-eta, ezinbestekoa da dekretu-proiektu hau egitea, ez baita bestelako irtenbiderik ikusten.

